
ASIGNATURA/IRAKASGAIA: EUSKAL HIZKUNTZA ETA LITERATURA (A eredua)

CURSO 2016/2017 IKASTURTEA

Bi aukeretatik bat hartu behar duzu (A edo B)

A AUKERA

Etxeko erosketak on-line

Lehen pentsaezina zen, baina gaur egun edozein gauza eros dezakegu etxetik mugitu ere egin gabe.
Orain online erostea ohikoa da, gero eta jende gehiagok erabiltzen du, eta gorantz doa urtez urte. Sareak
abantaila asko eskaintzen dizkigu: denbora aurreztea, edozein lekutatik egin ahal izatea, ilararik ez
jasatea, etxean jasotzea, edonoiz egitea... Bertara joateak ere baditu bere alde onak, noski; batik bat,
erosiko dugun hori probatu, ukitu edo gure begiekin ikusteko aukera izatea.

Hala ere, asko handitu da alor hau, eta denda askok ematen dute online erosteko aukera. Modu honen
bitartez, arropan eta teknologia berrietan xahutzen dugu diru gehien. Baita oinetakoak, hegaldiak, hotelak,
altzariak, janaria eta beste hainbat gauzatan ere. Eroski supermerkatua ere hasi da aukera hau eskaintzen;
duela gutxi hasi dira bezeroei online erosteko aukera ematen. “Bezeroek eskatzen zigutelako, aukera hori
jartzea erabaki genuen” azaldu digu Tofi Rodriguezek, Irufieko Arrosadia auzoko bulegoko
administrariak.

Etxetik irten, supermerkatura joan, produktuak aukeratu, orga bete, ilaran itxaron, ordaindu eta poltsak
hartuta etxera itzuli. Horixe da erosketak egiteko prozesua, hasi eta bukatu, etxera iritsi eta erositako
guztia bere lekuan jartzen dugun arte. Sarean, ordea, edonon eta edonoiz egin dezakegu erosketa, eta
gainera etxean jasotzen duzu. Modu honetan egin ahal izateko, Eroskiko txartela beharrezkoa da, txartel
horren zenbakiarekin ordaintzen delako. Online eginez gero, bi aukera ditugu: batetik, guk eskatutakoa
Irufieko Arrosadia aunzoan dagoen supermerkatura joan eta guk geuk jaso dezakegu. Bestetik, etxera
ekartzeko aukera daukagu.

Gaur egungo gizartean, oso lanpetuta bizi gara, eta denbora gutxi izaten dugu erosketak egitera
joateko. Gazteek hainbat gauza erosten dituzte sarearen bidez: zapatilak, arropa, bidaiak... “Gazte horiek,
aurrerago, gure bezeroak izango dira. Hortaz, dena online erosiko dute, horixe da etorkizuna”, adierazi
digu Tofiik.

Ainara Loiarte, [kasbil aldizkari digitala, 2016-10-16, http://www ikasbil .cus

GALDERAK (OHARRA: Parentesi artean dagoen zenbakiak zein lerrotan dagoen adierazten du.)

1.- Eman hitz haven kasua eta numeroa: sareak (2), lekutatik (3), gauzatan (8), bezeroek (9),
bulegoko (10). (1 puntu)

2.- Testuinguruan egokia den sinonimo bat eman: modu (6), jartzea (10), irten (12), bukatu (13),
edonoiz (14). (1 puntu)

3.- Berridatzi esaldi hauek (1 puntu):

- Bezeroek eskatzen zigutelako (9). ( bait-... )

- erositako guztia (13-14). ( ...-Tiko )

- bere lekuan jartzen dugun arte (14). ( et )

- eskatutakoa ... geuk jaso dezakegu (17). (___ ..-na )

4.- Testuaren ulermena (1 puntu). Erosketak online egitearen alde onak aipatu.

5.- Testuaren ulermena (1 puntu). Supermerkatura bertara joateak dituen alde onak azaldu.
6.- Testuaren ulermena (1 puntu). Zergatik egiten dira gero eta erosketa gehiago online?
7.- Idatzi testuari edota gaiari buruz gutxienez 150 hitz. (4 puntu)

Evaluacidn del Bachillerato para el Acceso a la Universidad/Batxilergoaren Ebaluazioa Uniberisitatean Sarizeko
ASIGNATURA/IRAKASGAIA: EUSKAL HIZKUNTZA ETA LITERATURA (A eredua)

CURSO 2016/2017 IKASTURTEA

Bi aukeretatik bat hartu behar duzu (A edo B)

B AUKERA

Betaurrekoak edota lentillak

Tkusmen-arazoak dilugunean, okulistarengana edo optikara jotzen dugu. Bertan, neurketa-lanak egin
ondoren, gure ikusmenari lagunduko dioten betaurrekoak edota lentillak eskaintzen dizkigute. Gaur egun,
era guztietako betaurrekoak eta lentillak daude forma, kolore eta tamaina aldetik. Ikusmen-arazorik gabe
ere kristalik gabeko betaurrekoak edo koloretako lentillak ere erabiltzeko aukera dugu.

Gehienentzat lentillak betaurrekoak baino erosoagoak dira. Betaurrekoetako kristalek batzuetan
distortsioak sortzen dituzte, distirek traba egiten dute eta hotz-bero kontrastearekin kristala lurrundu
egiten da. Lentillekin, aldiz, 180 graduko ikusmena lortzen dugu, edozein eguzkitako betaurreko jantzi
dezakegu eta kirola ere praktikatzeko modua dugu.

Prezioari begira, betaurrekoek hasieran lentillek baino gastu handiagoa dute, baina, gerora, lentillekin
bikoitza gastatu behar izaten da. Graduazioa aldaizen ez bazaigu, betaurreko-pare batek urte asko irauten
du. Lentillen kasuan, hiru formatu daude: egunekoak, hilabetekoak edo urtekoak. Etengabe aldatzen joan
beharra dago.

Klase guztietako betaurrekoak daude: forma biribilekoak edo laukiagoalk, kolorerik gabekoak edo
marrazkidunak, serioagoak edo ausartagoak... Bezeroak modan dauden edo ez kontuan hartzen duen
arren, eroso ela gustura dituen betaurrekoak erosten ditu. Arropa munduan bezala, ongi ikusi behar dugu
geure burua betaurrekoekin.

Baina eguzkitako betaurrekoekin tentuz ibili behar da. Orain edonon saltzen dituzte eguzkitako
betaurrekoak, arropa denda handietan, Interneten..., baina homologatu gabeak izaten dira. Oso
garrantzitsua da eguzkitako betaurrekoak homologatuak izatea. Izan ere, homologatugabeek kalte handia
eragiten diete begiei.

Modak eta ez modak, kontua da azkeneko urteetan gero eta jende gehiagok erabili behar dituela
betaurrekoak edo lentillak. Denbora luzean egoten gara gertura begira, ikasten edo ordenagailuan lanean,
eta begiak hurbilera begiratzen ohitzen direnez, alfertu egiten dira. Gerora ere, urteak betetzen goazen
heinean, gertuan ikusteko zailtasuna areagotu egiten da. Beraz, orain ez bada, aurrerago betaurrekoen edo
lentillen beharra izango dugu.

Ariane Retegi, lkasbil aldizkari elektronikoa, 2015-10-15, http://www.ikasbil.eus

GALDERAK (OHARRA: Parentesi artean dagoen zenbakiak zein lerrotan dagoen adierazten du.)

1.- Hitz hauen kasua eta numeroa eman: okulistarengana (1), betaurrekoak (3), kristalik (4),
eguzkitako (7), prezioari (9). (1 puntu)

2 .- Testuinguruan egokia den sinonimo bat eman: jotzen (1), era (3), ongi (15), edonon (17), gertura
(22). (1 puntu)

3 .- Berridatzi esaldi hauek (1 puntu):

- Ikusmen-arazoak ditugunean (1). ( ...-larik)

- neurketa-lanak egin ondoren (1-2). ( gero)

- graduazioa aldatzen ez bazaigu (10). ( .Z gera)

- bezeroak modan dauden edo ez kontuan hartzen duen arren (14-15). (Nahiz eta )
- begiak hurbilera begiratzen ohitzen direnez (23). ( bait-... )

4 - Testuaren ulermena (1 puntu). Ikusmen arazorik gabe ere erabiltzen al dira lentillak? Zertarako?
5.- Testuaren ulermena (1 puntu). Aipatu lentillak erabiltzearen alde onak.
6.- Testuaren ulermena (1 puntu). Azkeneko urteetan ikusmena izugarri jaitsi zaigu. Zergatik?
7 .- Idazlan bat egin testuari edo gaiari buruz, gutxienez 150 hitz. (4 puntu)

Evaluacion del Bachillerato para el Acceso a la Universidad/Batxilergoaren Ebaluazioa Uniberisitatean Sartzeko
CRITERIOS DE CORRECCION/ZUZENTZEKO IRIZPIDEAK
ASIGNATURA/IRAKASGAIA: EUSKAL HIZKUNTZA ETA LITERATURA (A EREDUA)
CURSO 2016/2017 IKASTURTEA

Zuzentzeko, ebaluatzeko eta kalifikatzeko irizpideak (A eredua)

Curriculuma ezartzen duen apirilaren 22ko 24/2015 Foru Dekretuan zehazten
diren ebaluazio irizpideak eta estandarrak kontuan hartu izan dira.

Azterketan nahi eta nahi ez hartuko dira aintzat aipatutako irizpide orokor horiek,
jakina, eta probak bi atal dituenez, estandarretatik ondorioztatutako irizpide hauek
erabiliko dira atal bakoitzean.

1.- “Egitura sintaktiko-diskurtsiboak” sailean hiru galdera izanen dira eta orotara 3
puntu balioko ditu. Honako arlo hauek hartuko dira aintzat: deklinabidean hitzak zer
galderari erantzuten dion eta zer numerotan dagoen zuzen aipatu dituen; sinonimoetan,
testuan txertatzeko moduko kide berdintsua eman den:; berridazketetan, aldaketa
morfosintaktikoak egin behar dira (ez da ontzat hartuko hiztegi mailako aldaketak
egitea) testuko ereduaren adierakidea emanez; eta aditzetan, forma zuzena sortu duen.
Galdera bakoitzean 5 item izanen dira, eta item bakoitzak —bere osotasunean— ongi
egon behar du 0,2 kontatzeko.

2.- “Ahozko/idatzizko testuen ulermena eta ekoizpena” sailean 4 galdera izanen dira,
orotara 7 puntu balio duelarik.

Bi motako ulermen galdera izan daitezke: zehatzak eta orokorragoak.
Lehenbizikoak testuari buruzko galdera zehatzak, zuzenak, izanen direnez, informazioa
bilatu eta ongi emana dagoen begiratuko da. Hauetan, jakina, kontuan hartuko da
erantzun horiek zuzen dauden, hau da, eskatutakoari lotzen zaion eta informazioa egoki
eman den. Galdera orokorragoetan aintzat hartuko da ikasleak emandako erantzuna
egokia eta zuzena den, hots, testuaren edo testu-zatien edukia, oro har, ulertu duen.
Orobat, kontuan hartuko da ikasleak eman dituen erantzun horiek hizkuntzaren aldetik
ongi taxutuak dauden.

Testuaren ekoizpenak, berriz, 4 puntu balioko ditu eta testuko gaiari buruz edo
gaiak iradokitzen duenari buruz gutxienez 150 hitzeko testua idatzi beharko du ikasleak.

Eskatutako gutxieneko hitz kopurua eman behar da. Horretaz gain, sail honetan
bi alderdi edukiko dira kontuan: ematen den gaia ikasleak nola garatzen duen eta
erabiltzen duen hizkuntza nolakoa den. Lehen alderdian hainbat erreferentzia puntu
izanen dira zuzentzeko eta ebaluatzeko garaian: idazlanaren koherentzia, egitura,
antolaketa, argudioen heldutasuna, gaiarekiko lotura, sormena, originaltasuna, jakintza
entziklopedikoen erabilera, beste gaiekiko lotura, e.a. Hizkuntzaren alderdiari
dagokionez, berriz, beste hauek hartuko dira aintzat: idatzitako testuaren egokitasuna,
kohesioa, zuzentasun gramatikala, ortografia, estiloa, hiztegiaren aberastasuna, e.a.

Baina kontuan hartu behar da, idazlanean bereziki zuzendu eta ebaluatuko dena
idazlanaren kohesioa eta zuzentasun gramatikala izanen dela.



